Bæjarráð  Hveragerðisbæjar


Fundargerð 501. fundar


Ár 2009, fimmtudaginn 2. júlí  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Guðmundur Þór Guðjónsson  og Róbert Hlöðversson.
Ennfremur sat fundinn Aldís Hafsteinsdóttir, bæjarstjóri sem ritaði fundargerð í tölvu.

Guðmundur Þór Guðjónsson,  formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Í upphafi fundar lagði formaður fram eftirfarandi bókun:

Bæjarráð vill þakka öllum þeim fjölmörgu sem með einum eða öðrum hætti komu að undirbúningi og framkvæmd sýningarinnar Blóm í bæ sem haldin var hér í Hveragerði dagana 26. - 28. júní.   Án samstillts átaks og gríðarlegrar sjálfboðavinnu fjölda aðila hefði sýningin aldrei orðið jafn vegleg og vel lukkuð og raun varð á.  Fyrir það vill bæjarráð þakka af heilum hug. 
Eftirfarandi fært til bókar:   
1. Bréf sem borist hafa frá:
1.1. Meistarafélagi Suðurlands frá 22. júní 2009.

Í bréfinu er kynnt sjónarmið félagsins vegna verklegra framkvæmda á vegum sveitarfélaga í ljósi erfiðrar stöðu byggingariðnaðarins. 

Bæjarráð gerir sér fulla grein fyrir erfiðri stöðu byggingariðnaðarins og því var töluverðum fjárhæðum varið til viðhaldsverkefna á fasteignum, götum og gangstéttum í fjárhagsáætlun ársins.  En vandinn er víðtækur og sveitarfélögin munu ekki ein og sér geta séð byggingariðnaðnum fyrir verkefnum enda er fjármagn þeirra til nýframkvæmda svo til ekkert.  Því er afar brýnt að ráðstafanir verði gerðar til að tryggja rekstrarumhverfi sveitarfélaga eins og annarra fyrirtækja í landinu.  Slíkt verður ekki gert nema til komi umtalsverðar vaxtalækkanir og lækkun verðbólgu.  Þar er ábyrgð ríkisstjórnarinnar mikil.

1.2. Forsætisráðuneytinu frá 24. júní 2009.

Í bréfinu er kynnt afgreiðsla ráðuneytisins á beiðni Hveragerðisbæjar um styrkveitingu vegna endurgreiddra gatnagerðargjalda í þeim tilvikum sem aðilar hafa skilað inn byggingarhæfum lóðum í kjölfar jarðskjálftans í maí 2008.

Bæjarráð fagnar niðurstöðu ráðuneytisins sem gera mun sveitarfélaginu kleift að leysa til sín nokkrar þær lóðir sem að öðrum kosti myndu standa óbyggðar til framtíðar hvorki bæjarfélaginu né lóðarhöfum til sóma. 

1.3. Menntamálaráðuneytinu frá 15. júní 2009.



Í bréfinu er kynnt gerð viðbragðsáætlana í leik- og grunnskólum 


vegna inflúensufaraldurs.



Lagt fram til kynningar.

1.4. Brunavörnum Árnessýslu frá 20. júní 2009.

Í bréfinu er kynnt samþykkt fulltrúaráðs Brunavarna Árnessýslu sem samþykkti að senda bæjarstjórn Hveragerðisbæjar og sveitarstjórn Hrunamannahrepps erindi með beiðni um viðræður um sameiningu slökkviliða í sýslunni. 

Bæjarráð telur það ekki fýsilegan kost að sameina Slökkvilið Hveragerðisbæjar Brunavörnum Árnessýslu á þeim grunni sem hér er lagt upp með.  Sé vilji til breytinga á fyrirkomulagi brunavarna í sýslunni er rétt að þær umræður verði á borði bæjarstjórnanna en ekki í gegn um fulltrúarráð Brunavarna Árnessýslu og framkvæmdastjóra þeirra. 

1.5. Lögmönnum Borgartúni frá 22. júní 2009.
Með bréfinu er send stefna á hendur Hveragerðisbæ vegna málarekstrar Ræktunarmiðstöðvarinnar gegn Kambalandi ehf.  Hveragerðisbæ og sex öðrum lögðaðilum er send stefnan. 
Lagt fram til kynningar en samkvæmt bréfi lögmannsins kemur fram að unnið er að farsælli lausn málsins. 

1.6. Sambandi íslenskra sveitarfélaga frá 19. júní 2009
Í bréfinu er kynnt yfirlit vegna lögbundinnar endurgreiðslu ríkissjóðs á virðisaukaskatti vegna kaupa sveitarfélaga á slökkvibifreiðum og búnaði slökkviliðs árin 2007-2008 og vegna frestunar greiðslu frá fyrra ári.  

Bæjarráð undrast þá tregðu sem fjármálaráðuneytið sýnir í þessu máli þrátt fyrir að skýrt sé í lögum að virðisaukaskattinn beri að endurgreiða til sveitarfélaganna.   Því mótmælir bæjarráð harðlega þeirri málsmeðferð sem viðhöfð hefur verið og hvetur ríkisvaldið til að standa við gerða samninga og endurgreiða sveitarfélögunum umræddan virðisaukaskatt eins og lögum samkvæmt ber að gera. 
2. Starfsmanna málefni:


2.1.
Umsókn um auka stöðugildi á leikskólanum Óskalandi.



Í bréfinu er lögð fram beiðni um heimild til ráðningar á einum 



starfsmanni til viðbótar við þá sem fyrir eru til að mæta þeirri þörf 



sem myndast fyrir leikskóladvöl í bæjarfélaginu í haust.  Með 



viðbótinni verða 90 börn á leikskólanum Óskalandi og einungis 



þrjú börn á biðlista sem verða 18 mánaða seint í haust. 




Bæjarráð samþykkir erindið. 

3. Tæknileg málefni

3.1. Tvöföldun Suðurlandsvegar.
Bæjarráð samþykkir samhljóða eftirfarandi ályktun:

Bæjarráð Hveragerðisbæjar mótmælir harðlega þeim yfirlýsingum sem fram hafa komið um frestun framkvæmda við tvöföldun Suðurlandsvegar sem hefjast áttu á þessu ári og að aðrar framkvæmdir verði settar framar í forgangsröðina.  Það er með öllu óskiljanlegt að ráðherra skuli með þessu ganga á bak orða sinna sem féllu á fundi með sveitarstjórnarmönnum Suðurlands þann 25. mars síðastliðinn.   Að bera því við að skipulagsmálum sveitarfélaganna sé um að kenna er ekki eingöngu óskiljanlegt heldur fráleitt með öllu.  Á umræddum fundi í mars kom skýrt fram hjá bæði ráðherra og Vegamálastjóra að skipulagslega væri ekkert því til fyrirstöðu að hefja framkvæmdir við fyrstu áfanga tvöföldunar strax í haust.  Skipulagsvinnu Ölfusinga er lokið og Hvergerðinga er á lokastigi vegna vegarins á leiðinni frá Litlu kaffistofu að Hveragerði og ekkert því til fyrirstöðu að bjóða út þá áfanga strax í haust. 
 
Bæjarráð ítrekar fyrri bókanir Hvergerðinga vegna nauðsynjar þess að í tvöföldun Suðurlandsvegar verði ráðist nú þegar.   Löngu er komið fram að vegurinn milli Hveragerðis og Selfoss er hættulegasti vegkafli landsins um það er ekki deilt.  Umferðarþungi er einnig með þeim hætti að núverandi Suðurlandsvegur ber hann ekki, hvað þá þegar allri umferð vegna nýrrar Bakkafjöruhafnar verður beint á veginn í óbreyttri mynd. 
Því er það skýlaus krafa bæjarráðs Hveragerðisbæjar að ekki verði horfið frá fyrri áformum um tafarlausa tvöföldun Suðurlandsvegar og fyrstu áfangar verksins boðnir út á haustmánuðum. 
 

Fundargerð upp lesin og samþykkt. 

Fleira ekki gert og fundi slitið kl. 8:45

Eyþór H. Ólafsson, (sign)

Guðmundur Þór Guðjónsson, (sign)


Róbert Hlöðversson,  (sign.)


Aldís Hafsteinsdóttir, (sign.)

